
Na osnovu člana 11. Statuta Sportskog saveza Tuzlanskog kantona, Predsjedništvo Sportskog saveza 

Tuzlanskog kantona donosi 
 
 

PRAVILA 
Za izbor  sportiste  godine za 2019. 

 
 I Opće odredbe 

 
 

Član 1. 
 

Ovim Pravilima određuju se uslovi za izbor sportiste godine TK, način predlaganja, izbora, 
ocjenjivanje i druga pitanja koja su od značaja za izbor. 
 

Član 2. 
 

Izbor sportiste godine TK je javan i vrši se na osnovu prijedloga kantonalnih strukovnih saveza, 
sportskih saveza općina i službi društvenih djelatnosti općina u kojima nije formiran sportski savez i 
klubova koji nemaju formirane strukovne saveze, osim za kategoriju najuspješnijeg sportiste i 
sportistkinje, koje bira žiri. 
Ukoliko strukovni savez iz bilo kojih razloga ne predloži kandidata, koji na osnovu zvaničnih rezultata 
na takmičenjima može konkurisati za najuspješnijeg sportistu u bilo kojoj konkurenciji, onda takav 
prijedlog može podnijeti Sportski savez Tuzlanskog kantona na osnovu člana 4. ovih Pravila. 
 
 

II Uvjeti za izbor sportiste i sportske ekipe 
 
 

Član 3. 
 

Za izbor sportiste TK ( u daljem tekstu sportista godine) može se kandidovati sportista, sportska ekipa 
i trener, koji su učestvovali u takmičenjima koja su organizovana u okviru državnog prvenstva, 
državnog kupa, međunarodnih takmičenja, europskih i svjetskih prvenstava i kupova, te olimpijskim 
igrama čiji je rezultat vrednovan: 
 
 



 
 

1. osvojenim mjestom – plasmanom na zvaničnim takmičenjima, 
2. postavljanjem državnog, europskog ili svjetskog rekorda, 
3. plasmanom u završna takmičenja europskog ili svjetskog nivoa,  
4. postizanjem olimpijske norme, 
5. plasmanom među 20 na svjetskoj i europskoj listi u pojedinačnoj konkurenciji i 
6. drugim ostvarenjem značajnim za razvoj, popularnost i unapređenje sporta. 

 
 

Član 4. 
 
Za izbor sportiste godine mogu se kandidovati sportisti i ekipe koje nisu osvojile visoke plasmane ili 
ostvarili lični rezultat, ali su svojim doprinosom u takmičenju omogućili učešće ekipa ili državne 
selekcije za koju nastupaju na europskim ili svjetskim takmičenjima, odnosno, koji su u sportskim 
takmičenjima dostojno predstavljali matični klub, državnu selekciju ili učinili djelo kojim se podiže i 
učvršćuje međunarodni ugled države i Kantona, kao i to sa su svojim nastupima doprinijeli 
popularizaciji sportske grane u kojoj se takmiče.  
 
 

Član 5. 
 
Rezultati ostvareni u konkurenciji pojedinaca i ekipa, kao i seniora-ki, juniora-ki, kadeta-kinja i invalida 
vrednuju se na isti način i to po članu 7. ovih Pravila. 
 

Član 6. 
 

Članovima strukovnog saveza čija federacija nije priznata ili nije pridruženi član MOK-a ili Sportacorda 
umanjuje se broj bodova za 30%.  
 

Član 7. 
 
  
Priznanje sportista godine dodjeljuje se u slijedećim kategorijama (u pojedinačnoj i ekipnoj 
konkurenciji): 
 
 
 
• najuspješniji sportista u muškoj konkurenciji         1 
• najuspješniji sportista u ženskoj konkurenciji         1 
• najuspješniji senior/ka               od 1 do 3  
• najuspješnije ekipe               od 1 do 3 
• najuspješniji trener u validnom sportu            od 1 do 3 
• najuspješniji juniori/juniorke              od 1 do 3 
• najuspješniji kadeti/kadetkinje              od 1 do 3 
• najuspješniji sportisti invalidi – muški           1  
• najuspješniji sportisti invalidi – žene           1  
• najuspješnije sportske ekipe invalida              od  1 do 3 
• najuspješniji trener u invalidnom sportu         1  
 
 
 
 
 



 
Za ocjenu plasmana u izboru sportiste godine primjenjuju se slijedeći kriteriji: 
 

Plasman A B C D E F G H 
I 600 550 500 450 400 300 250 200 
II 575 525 475 425 375 275 225 175 
III 550 500 450 400 350 250 200 150 
IV 525 475 425 375 325 225 175 125 
V 500 450 400 350 300 200 150 100 
VI 475 425 375 325 275 175 125 75  
VII 450 400 350 300 250 150 100 50 
VIII 425 375 325 275 225 125 75 25 
IX 400 350 300 250 200 100 50 - 
X 375 325 275 225 175 75 25 - 
XI 350 300 250 200 150 50 - - 
XII 325 275 225 175 125 25 - - 

 
U slučaju da se ostvari plasman slabiji od predviđenog gornjom tabelom, za svako naredno mjesto 
odbija se po 25 bodova u odnosu na prethodno mjesto. 
 

 
 
Pod rubrike od A do H spadaju: 
 
A – Olimpijske igre 
B – Svjetska prvenstva 
C – Svjetski kup – serije uz učešće najmanje 35 država 
D – Europska prvenstva 
E – Europsku kup šampiona 
E – a) Univerzijada 100 % bodova 
      b) Mediteranske igre umanjuje se za 10 % od vrijednosti bodova 
      c) Balkanske igre umanjuje se za 20 % od vrijednosti bodova 
F – Prvenstva BiH – ekipno i pojedinačno 
G – Kup BiH 
H – Međunarodna takmičenja – minimalno 10 zemalja – boduju se od 1- 4  

 
Član 8. 

 
Pored seniora za izbor najuspješnije sportistkinje i sportiste Tuzlanskog kantona, mogu biti predloženi 
i izabrani sportisti koji nastupaju u kadetskoj i juniorskoj konkurenciji, samo ako je predloženi 
kandidat postigao uspjeh u seniorskoj konkurenciji. 

 
Član 9. 

 
Na osnovu kriterija iz člana 3. 4. i 8. ovih Pravila, kandidate za dodjelu priznanja sportiste godine 
predlažu subjekti iz člana 2. koji mogu predložiti samo po jednog kandidata za svaku 
kategoriju izbora. 
 
U prijedlogu za kandidata predlagači obrazlažu prijedlog sa svim rezultatima koji je sportista i ekipa 
postigla u godini za koju se vrši izbor sa ovjerenim listama rezultata (službeni zapisnik takmičenja, 
originalna diploma, potvrda od Državnog strukovnog  saveza, zvanični bilteni i dr.). 
 

 



 
Član 10. 

 
Ocjenjivački žiri vrednuje najbolji rezultat, a ukoliko dva ili više kandidata imaju isti broj bodova, 
uzima se u obzir naredni najbolji rezultat – plasman, ako nema narednog rezultata ili je i naredni 
rezultat – plasman isti, ocjenjivački žiri će donijeti odluku ko je bolje plasiran, uzimajući u obzir 
masovnost, kvalitet, broj sportova i dr. određenih sportskih grana. 
U slučaju istog broja bodova prednost ima kandidat čija je strukovna federacija član ili pridruženi član 
MOK-a. 

Član 11. 
 

Obradu podataka i proglašenje sportiste godine vrši ocjenjivački žiri koga imenuje odbor na prijedlog 
Sportskog saveza TK od sportista, trenera, sportskih radnika i novinara. 
Po pravilu ocjenjivački žiri čine predsjednik, zamjenik predsjednika, sekretar i 3 člana. 
Ocjenjivački žiri sumira rezultate i upoznaje Izvršni odbor Organizacionog odbora o donesenim 
odlukama i rezultatima izbora. 

Član 12. 
 

Ocjenjivački žiri ima diskreciono pravo da radi razvoja sportskog duha, sportske tolerancije i 
uvažavanja, poštene igre, odgoja u cjelini, kao i popularizacije sportske grane i ugleda države i 
Kantona predloži Izvršnom odboru dodjeljivanje posebnog priznanja i priznanja za fair-play 
pojedincima i ekipama. 
Samo neposredni aktivni sportski učesnici mogu biti kandidovani za ova priznanja. 
Prijedloge za dodjelu priznanja za fair-play podnose subjekti iz člana 2. ovih Pravila. 
 

Član 13. 
 

Izvještaj – zapisnik o svom radu ocjenjivački žiri dostavlja Izvršnom odboru Manifestacije prije 
zvaničnog proglašenja sportiste godine. 
Odluka o sportisti godine saopštava se javno na svečanosti koja se tim povodom organizuje. 
 

Član 14. 
 

Povodom izbora sportiste godine, Izvršni odbor Manifestacije može dodijeliti i specijalna priznanja i 
zahvalnice pojedincima, ekipama i pravnim subjektima radi ostvarenih zajedničkih sportskih rezultata 
i afirmacije sporta u cjelini, a na prijedlog Predsjedništva Sportskog saveza Tuzlanskog kantona. 
 

Član 15. 
 

Ova Pravila stupaju na snagu danom donošenja i dostavit će se svim predlagačima kandidata za izbor 
sportiste godine, članovima Organizacionog odbora, Izvršnog odbora i ocjenjivačkog žirija. 

 
Član 16. 

 
Tumačenje ovih Pravila daje Predsjedništvo Sportskog saveza Tuzlanskog kantona. 
 
 
Predsjedništvo 
Sportskog saveza  
Tuzlanskog kantona 
 
 
 


